
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬
বীরবাণী।







ভাস্বর ভাব-সাগর চির উন্মদ প্রেম পাথার।

ভক্তার্জ্জন যুগল চরণ তারণ ভব-পার।

জৃম্ভিত যুগ ঈশ্বর জগদীশ্বর যোগ সহায়।

নিরোধন সমাহিত মন নিরখি তব কৃপায়॥

ভঞ্জন দুঃখ গঞ্জন করুণাঘন কর্ম্ম কঠোর।

প্রাণার্পণ জগত তারণ কৃন্তন কলিডোর॥

বঞ্চন কামকাঞ্চন অতিনিন্দিত ইন্দ্রিয় রাগ।

ত্যাগীশ্বর হে নরবর দেহ পদে অনুরাগ

নির্ভয় গতসংশয়, দৃঢ়নিশ্চয়মানসবান্।

নিষ্কারণ ভকত শরণ ত্যজি জাতি কুলমান॥

সম্পদ তব শ্রীপদ ভব গোষ্পদ-বারি যথায়।

প্রেমার্পণ সমদরশন জগজন দুঃখ যায়॥






 




 


শিব সঙ্গীত।






কর্ণাটি—একতাল।








তাথেইয়া তাথেইয়া নাচে ভোলা,[১]

বোম্ বব বাজে গাল।

ডিমি ডিমি ডিমি ডমরু বাজে দুলিছে কপাল মাল।

গরজে গঙ্গা জটামাঝে, উগরে অনল ত্রিশূল রাজে,

ধক্ ধক্ ধক্ মৌলিবন্ধ জ্বলে শশাঙ্কভাল।









	↑ ২য় লাইন———নমো নমো প্রভু বাক্য মনাতীত

মনবচনৈকাধার,

জ্যোতির জ্যোতি উজল হৃদিকন্দর

তুমি তমভঞ্জনহার।

ধে ধে ধে লঙ্গ রঙ্গ ভঙ্গ, বাজে অঙ্গ সঙ্গ মৃদঙ্গ,

গাইছে ছন্দ ভকতবৃন্দ, আরতি তোমার।

আপাততঃ এই পর্যন্ত পাওয়া গেল।

